
 MÜƏLLİF VƏ ƏSƏRLƏRİ HAQQINDA 

Harun Yəhya təxəllüsündən istifadə edən yazıçı Adnan Oktar 1956-cı ildə Ankarada anadan olmuşdur. İbtidai və 

orta təhsilini Ankarada almışdır. Daha sonra İstanbul Memar Sinan Universitetinin İncəsənət fakültəsində və İstanbul 

Universitetinin Fəlsəfə bölməsində təhsil almışdır. 1980-ci illərdən bu yana imani, elmi və siyasi mövzularda bir çox 

əsər hazırlamışdır. Bununla yanaşı, yazıçının təkamülçülərin saxtakarlıqlarını, iddialarının əsassızlığını və darvinizmin 

qanlı ideologiyalarla olan qaranlıq əlaqələrini ortaya qoyan çox əhəmiyyətli əsərləri vardır.  

Harun Yəhyanın əsərləri təxminən 30 000 şəklin olduğu cəmi 45 000 səhifəlik külliyyatdır və bu külliyyat 60 

fərqli dilə tərcümə edilmişdir. Yazıçının təxəllüsü inkarçı düşüncəyə qarşı mübarizə aparan iki peyğəmbərin xatirəsinə 

hörmət olaraq adlarını yad etmək üçün Harun və Yəhya adlarından götürülmüşdür. Yazıçı tərəfindən kitabların üz 

qabığında Rəsulullahın (səv) möhürünün olmasının simvolik mənası isə kitabların məzmunu ilə əlaqədardır. Bu 

möhür Qurani-kərimin Allahın son kitabı və son sözü, Peyğəmbərimizin (səv) xatəmül-ənbiya olduğunun rəmzidir. 

Yazıçı bütün yayımlarında Quranı və Rəsulullahın sünnəsini özünə rəhbər etmişdir. Bu surətlə, inkarçı düşüncə 

sistemlərinin bütün təməl iddialarını bir-bir ortadan qaldırmağı və dinə qarşı yönələn etirazları tam susduracaq son 

sözü söyləməyi əsas almışdır. Böyük hikmət və kamal sahibi olan Rəsulullahın möhüründən bu son sözü söyləmək 

niyyətinin duası olaraq istifadə edilmişdir.  

Yazıçının bütün işlərindəki ortaq hədəf Quranın təbliğini dünyaya çatdırmaq, beləliklə, insanları Allahın varlığı, 

birliyi və axirət kimi təməl imani mövzular üzərində düşünməyə sövq etmək və inkarçı sistemlərin əsassız təməllərini 

və azğın tətbiqlərini gözlər önünə çəkməkdir. Necə ki Harun Yəhyanın əsərləri Hindistandan Amerikaya, İngiltərədən 

İndoneziyaya, Polşadan Bosniya və Herseqovinaya, İspaniyadan Braziliyaya, Malayziyadan İtaliyaya, Fransadan 

Bolqarıstana və Rusiyaya qədər dünyanın bir çox başqa ölkəsində sevilərək oxunur. İngilis, fransız, alman, italyan, 

ispan, portuqal, urdu, ərəb, alban, rus, boşnak, uyğur, indoneziya, malay, benqal, serb, bolqar, çin, su sahili 

(Tanzaniyada işlədilir), hausa (Afrikada geniş işlədilir), divehi (Maldiv adalarında işlədilir), danimarka və isveç kimi 

bir çox dillərə tərcümə edilən əsərlər xaricdə geniş oxucu kütləsi tərəfindən izlənilir. Dünyanın dörd bir tərəfində 

böyük rəğbətlə qarşılanan bu əsərlər bir çox insanın iman gətirməsinə, bir çoxunun da imanının dərinləşməsinə vəsilə 

olur. Kitabları oxuyub araşdıran hər kəs bu əsərlərdəki hikmətli, dolğun, asan aydın olan və səmimi üslubun, ağıllı və 

elmi yanaşmanın fərqində olar. Bu əsərlər sürətli təsir etmə, qəti nəticə vermə, etiraz və təkzib edilə bilinməyən 

xüsusiyyətləri daşıyır. Bu əsərləri oxuyan və üzərində ciddi şəkildə düşünən insanların artıq materialist fəlsəfəni, 

ateizmi və digər azğın görüş və fəlsəfələrin heç birini səmimi olaraq müdafiə etmələri mümkün deyil. Bundan sonra 

müdafiə etsələr də, ancaq romantik inadla müdafiə edəcəklər. Çünki fikri dayaqları aradan götürülmüşdür. 

Dövrümüzdəki bütün inkarçı cərəyanlar Harun Yəhya külliyyatı qarşısında fikrən məğlub olmuşlar. Şübhəsiz, bu 

xüsusiyyətlər Quranın hikmət və ifadə təsirliliyindən qaynaqlanır. Yazıçı bu əsərlərə görə öyünmür, yalnız Allahın 

hidayətinə vəsilə olmağa niyyət etmişdir. Bundan başqa, bu əsərlərin çap və nəşrində hər hansı bir maddi qazanc 

güdülmür. Bu həqiqətlər göz önünə gətirildikdə insanların görmədiklərini görmələrini təmin edən, hidayətlərinə vəsilə 

olan bu əsərlərin oxunmasını təşviq etməyin də çox əhəmiyyətli xidmət olduğu ortaya çıxır. Bu qiymətli əsərləri 

tanıtmağın yerinə insanların zehinlərini bulandıran, fikri qarışıqlıq meydana gətirən, şübhə və tərəddüdləri aparmaq və 

imanı qurtarmaq üçün güclü və əhəmiyyətli bir təsiri olmayan ümumi təcrübə ilə kifayətlənən kitabları yaymaq isə 

zəhmət və zaman itkisinə səbəb olur. İmanı qurtarmaq məqsədindən çox, yazıçının ədəbi gücünü vurğulamağa 

yönələn əsərlərdə bu təsirin əldə edilə bilməyəcəyi məlumdur. Bu mövzuda şübhəsi olanlar varsa, Harun Yəhyanın 

əsərlərinin tək məqsədinin dinsizliyi yox etmək və Quran əxlaqını yaymaq olduğunu, bu xidmətdəki təsir, 

müvəffəqiyyət və səmimiyyətin açıq şəkildə göründüyünü oxucuların ümumi qənaətindən anlaya bilərlər.  

Bilmək lazımdır ki, dünyadakı zülm və qarışıqlıqların, müsəlmanların çəkdiyi əziyyətlərin təməl səbəbi dinsizliyin 

fikri hakimiyyətidir. Bunlardan xilas olmağın yolu isə dinsizliyin fikirlə məğlub edilməsi, iman həqiqətlərinin ortaya 

qoyulması və Quran əxlaqının insanların qavrayıb yaşaya biləcəkləri şəkildə izah edilməsidir. Dünyanın gündən-günə 

daha çox büründüyü zülm, fəsad və qarışıqlıq mühiti diqqətə alındığında bu xidmətin mümkün qədər sürətli və təsirli 

şəkildə edilməsinin lazım olduğu aydındır. Əks halda, çox gec ola bilər. Bu əhəmiyyətli xidmətdə öndərliyi üzərinə 

götürən Harun Yəhya külliyyatı Allahın izni ilə 21-ci əsrdə dünya insanlarını Quranda təsvir edilən hüzur, sülh, 

dürüstlük, ədalət, gözəllik və xoşbəxtliyə daşımağa vəsilə olacaq. 

 



 

 

Oxucuya 

Bu kitabda və digər işlərimizdə təkamül nəzəriyyəsinin süqutuna xüsusi yer ayrılmasının səbəbi bu nəzəriyyənin 

hər cür din əleyhdarı olan fəlsəfənin təməlini meydana gətirməsidir. Yaradılışı və dolayısilə Allahın varlığını inkar 

edən darvinizm 150 ildir ki, bir çox insanın imanını itirməsinə və ya şübhəyə düşməsinə səbəb olmuşdur. Buna görə 

də, bu nəzəriyyənin yalan olduğunu gözlər önünə gətirmək əhəmiyyətli imani bir vəzifədir. Bu əhəmiyyətli xidmətin 

bütün insanlığa çatdırılması isə zəruridir. Bəzi oxucularımız ola bilər ki, yalnız bir kitabımızı oxumaq imkanı tapa 

bilər. Bu səbəblə, hər kitabımızda bu mövzuya xülasə də olsa yer ayrılması uyğun hesab edilmişdir.  

Qeyd edilməsi lazım olan başqa bir xüsus da bu kitabların məzmunu ilə əlaqədardır. Yazıçının bütün kitablarında 

imani mövzular Quran ayələri yönündə izah edilir və insanlar Allahın ayələrini öyrənməyə və yaşamağa dəvət 

edilirlər. Allahın ayələri ilə əlaqədar bütün mövzular oxucuda heç bir şübhə və ya sual buraxmayacaq şəkildə 

açıqlanmışdır. Bu mövzuda istifadə edilən səmimi, sadə və səlis üslub isə kitabların hamı tərəfindən rahat başa 

düşülməsini təmin edir. Bu təsirli və sadə izah sayəsində kitablar “bir nəfəsə oxunan kitablar” ibarəsinə tam uyğun 

gəlir. Dini qəti şəkildə rədd edən insanlar belə bu kitablarda bildirilən həqiqətlərdən təsirlənir və yazılanların 

doğruluğunu inkar edə bilmirlər.  

Bu kitab və yazıçının digər əsərləri oxucular tərəfindən şəxsən oxuna biləcəyi kimi, qarşılıqlı söhbət şəraitində də 

oxuna bilər. Bu kitablardan istifadə etmək istəyən bir qrup oxucunun, kitabları bir yerdə oxumaları mövzu ilə əlaqədar 

öz təfəkkür və təcrübələrini də bir-birlərinə ötürmək baxımından faydalıdır.  

Bununla belə, yalnız Allahın razılığı üçün yazılan bu kitabların tanınmasında və oxunmasında iştirak etmək də 

böyük xidmətdir. Çünki yazıçının bütün kitablarında isbat və razısalıcı yön son dərəcə güclüdür. Bu səbəblə, dini izah 

etmək istəyənlər üçün ən təsirli üsul bu kitabların digər insanlar tərəfindən də oxunmasının təşviq edilməsidir. 

Kitabların arxasına yazıçının digər əsərlərinin təqdimatının əhəmiyyətli səbəbləri vardır. Bu sayədə kitabı 

nəzərdən keçirən şəxs yuxarıda yazılan xüsusiyyətləri daşıyan və oxumaqdan xoşlandığını ümid etdiyimiz bu kitabla 

eyni xüsusiyyətlərə sahib daha bir çox əsərin olduğunu görər, imani və siyasi mövzularda faydalana biləcəyi zəngin 

bir qaynağın mövcudluğuna şahid olacaq.  

Bu əsərlərdə digər bəzilərində görülən, yazıçının şəxsi qənaətlərinə və şübhəli qaynaqlara əsaslanan izahlara, 

müqəddəsata qarşı lazım olan ədəb və hörmətə diqqət yetirilməyən üslublara, şübhəli və həmçinin incidici yazılara 

rast gələ bilməzsiniz. 

 

Bu kitabda istifadə olunan ayələr Ə.Musayevin, həmçinin Z.Bünyadov və V.Məmmədəliyevin birgə hazırladığı 

Qurani-kərim məallarından götürülmüşdür. 

 

“Araştırma” Nəşriyyatı 

İÇİNDƏKİLƏR 

GİRİŞ 

BİRİNCİ HİSSƏ: 

MÖVLANAYA AİD OLDUĞU DEYİLƏN KİTABLARDA ALLAHA,  

İSLAMA VƏ QURANA HÖRMƏTSİZLİK EDİLƏN QİSİMLƏRDƏN NÜMUNƏLƏR 

1. “İnşaAllah” sözünə qarşı uyğun olmayan üslub, 

Mövlananın (haşa) Allah kimi göstərilməsi 

2. Allahın Quranda haram etdiyi halda,  

şərabın halal olduğunun deyilməsi 

3. Özünü nə müsəlman, nə də kafir kimi tanıdır 

4. “Məsnəvi” əsərinin (haşa) Allah qatından gəldiyinin və Qurana bərabər olduğunun 

iddia edilməsi 

5. Vasitə ilə verilən elmin dəyərli olmadığını iddia edir (Peyğəmbərimizə Cəbrayıl 

vasitəsi ilə elmin gəlməsini nəzərdə tutur) 

6. Elə iddia edir ki, kamil birisi küfrə düşərsə, küfr şəriətə çevrilər 

7. Peyğəmbərimizin Qurana zidd yaşadığını, qədəri unutduğunu, dünyəvi mənfəət güddüyünü, 

Allahın yaratdığı hadisələrdən razı olmadığını və özünü öldürərək cinayət törətmək istədiyini iddia edir 

8. Məsnəvinin Quranın təfsiri olduğunu deyən adama qəzəblənmək və  

“Məsnəvi niyə Quran olmasın” demək  

9. Məsnəvidə bəhs edilən qədəri (haşa) mat etmək iddiası 

10. Mövlananın (haşa) ilahiləşdirilməsi, ağacların Mövlanaya səcdə etdiyinin iddia edilməsi 

 

İKİNCİ HİSSƏ: 

MÖVLANAYA AİD OLDUĞU DEYİLƏN KİTABLARDA ALLAHIN ÇİRKİN VƏ 

HALAM OLDUĞUNU BİLDİRDİYİ HOMOSEKSUALLIĞI QANUNİLƏŞDİRMƏYƏ ÇALIŞMAQ; 

QEYRİ-ƏXLAQİ MÖVZULAR 

1. “Yeniyetmənin yekəpər adamdan qorxması” hekayəsi 

2. “Gərdək gecəsi kişinin qadın qılığına girməsi” hekayəsi  

3. Bir nəfərin birlikdə olduğu kişi ilə söhbəti  

4.  Məsnəvi qəhrəmanı Cuhanın qadın qılığına girib hamamda bir qadına cinsi üzvünü əllətməsi  

5. Eşşəklə cinsi əlaqəyə girən və eşşəyi qısqanan qadının hekayəsi 

6. Uşaqların cinsi əlaqəsi 

7. Dərvişin baxışından təhrik olub  boşalan gəncin hekayəsi 

8. Şeyxin xəlifənin xanımına cinsi üzvünü tutdurması və: “Sənin istədiyin budur”, –deməsi 

9. Dərvişin yeniyetməyə göz dikməsi hekayəsi  



 

 

10. Cariyənin kölə və sultanla cinsi əlaqəyə girməsi 

 

ÜÇÜNCÜ HİSSƏ: 

MÖVLANAYA AİD OLDUĞU DEYİLƏN KİTABLARDA TƏKAMÜLÜ MÜDAFİƏ EDƏN VƏ 

TÜRK MİLLƏTİNİ ALÇALDAN SÖZLƏR 

 

MÖVLANAYA AİD OLDUĞU DEYİLƏN ƏSƏRLƏRDƏ EYNİ DARVİNİN ƏSƏRLƏRİNDƏ 

OLDUĞU KİMİ, TÜRKLƏR BARBAR OLARAQ GÖSTƏRİLİR 

 

DÖRDÜNCÜ HİSSƏ: 

MÖVLANAYA AİD OLDUĞU İDDİA EDİLƏN KİTABLARDA QADINLARI  

ALÇALDAN SÖZLƏR 

1. Qadının yarım varlıq olduğu yalanı 

2. Qadınlarla məsləhətləşməmək yalanı 

3. “Qadınlardan soruşmayın, soruşsanız da, dediklərinin əksini edin” uydurma rəvayəti 

4. Qadınların yuxusunun belə kişilərdən aşağı olduğu iddiası 

5. Anaların təhqir olunması 

6. Qadının heyvan surətində olduğu yalanı 

7. Darvin də Məsnəvidə olduğu kimi, qadınları alçaq və heyvan kimi görürdü 

 

ƏLAVƏ HİSSƏ: 

TƏKAMÜL YALANI 

 

 

 

 

 

 

 

 

 

 

 

 

 



 

 

 

GİRİŞ 

Mövləvilik deyildikdə bir çoxlarının ağlına  Cəlaləddin Ruminin liderliyində inkişaf edən, Anadoluda yayılan və 

dünya miqyasında milyonlarla insan üzərində təsiri olan təriqət gəlir. İnsanların çoxu elə zənn edir ki, mövləvilik 

sevgi və qardaşlığı təlqin edir. Halbuki bir az araşdırma apardıqda durumun fərqli olduğu görünər. 

 Mövlana Cəlaləddin Ruminin kitabları islami əsərlərdən biri kimi tanınır. Lakin bu kitablarda Qurana uyğun 

olmayan, cəmiyyətin əxlaqını ciddi şəkildə pozan qeyri-əxlaqi hissələrin mövcud olduğunu bir çoxları bilmir.   Bunu 

etməliyik ki, növbəti səhifələrdə sizə ətraflı olaraq təqdim edəcəyimiz  Qurana uyğun olmayan həmin qisimlər 

Mövlananın kitablarına sonradan əlavə edilə bilər. Mövlanadan xəbərsiz şəkildə  başqaları tərəfindən də yazıla bilər. 

Ancaq nəticədə Mövlana adına nəşr edilib yayılan kitablarda Qurana tamamilə zidd fəlsəfə və həyat tərzindən bəhs 

edilən qisimlər var.  

Belə ki, Allaha iman etməyən, hz.Muhəmmədi peyğəmbər olaraq qəbul etməyən və ya İslama açıq şəkildə qarşı 

çıxan bir çoxlarının mövləviliyi müdafiə etməyinin əsasında da Qurana uyğun olmayan bu qisimlər var.  Həmin 

şəxslər müsəlmanlığa şiddətlə qarşıdırlar, lakin Mövlananı tərifləyir, ona aid edilən kitablarda bəhs edilənləri qəbul 

edir və insanlara bunu təbliğ edirlər.  

Rumilik olaraq adlandırılan bu cərəyanın kökündə Allahın yaratmasını inkar edən darvinizm, Allahın Quranda 

çirkin əxlaqsızlıq adlandırdığı və haram etdiyi homoseksuallıq, qadınları ikinci sinif olaraq görüb alçaltmaq, irqçi 

yanaşma ilə türk millətini pisləmək və şərabı halal görmək kimi qeyri-əxlaqi və Qurana zidd inanclar var. Rumilik 

İslamsız və Quransız müsəlman anlayışını ortaya çıxarmaq üçün bəzi çevrələr tərəfindən xüsusi və şüurlu şəkildə 

istifadə edilən fəlsəfədir və Anadolu mövləviliyi ilə rumilik eyni deyil. 

Rumiliyi İslamın yerinə mənimsətməyə çalışan insanların ortaq fikirlərinə baxdıqda görünür ki, onların böyük 

qismi homoseksuallığı və Quran əxlaqına uyğun olmayan həyat anlayışını müdafiə edir, elmi dəlilləri olmadığı halda 

təkamülü təbliğ edirlər. Bunlardan xəbərsiz olan bir çox adam  böyük ehtimalla xoş niyyətlə Mövlananın kitablarından 

alınan bəzi cümlələri yayarkən fərqində olmadan rumilik fəlsəfənə kömək etmiş olurlar. 

Şübhəsiz ki, bir insanın nəyə inandığı və necə yaşadığı yalnız onun özünü maraqlandırır.  Allahın Quranda əmr 

etdiyi “dində məcburiyyət yoxdur” hökmünə əsasən, hər kəs istədiyi inanca sahib olmaqda azaddır. Ancaq rumilik 

mövzusunda müsəlmanları xəbərdar etmək hər müsəlman üçün bir məsuliyyətdir.  

Bu fəlsəfə əsrlərdən bəri qəsdən müsəlmanları zəiflətmək və onları təsir altına alıb yönləndirmək məqsədi ilə 

yayılır. Bütün İslam aləmini birbaşa maraqlandıran belə bir durumda müsəlmanlar həssas davranmalı, insanları 

pislikdən çəkindirib yaxşılığı təbliğ etməlidirlər.  

Kitabın növbəti səhifələrində başda “Məsnəvi” əsəri olmaqla, Mövlanaya aid edilən əsərlərdən bəzi qisimlər bir 

yerə toplanmışdır. Bu qisimlər həmin kitabların əsrlərlə yaşı olan farsca nəşrlərində də vardır. Türkiyə Dəyanət İşləri 

Nazirliyinin, Milli Təhsil Nazirliyinin, Türkiyə Mədəniyyət Nazirliyin və digər müxtəlif rəsmi qurumların nəşr etdirib 

yayımladığı, yaxud kitabxanalarda saxladığı nəşrlərdə də bu qisimlər var.  

Burada təkrar xatırlatmaq lazımdır ki, mövləviliyə inanan, Cəlaləddin Rumini izləyən hər insan Rumi deyil. 

Rumilik Quran və İsamla ziddiyyət təşkil edən ayrı fəlsəfədir. Bu fəlsəfənin dayaq nöqtəsi isə Cəlaləddin Ruminin 

kitablarına böyük ehtimalla sonradan əlavə edilən əxlaqa zidd hissələrdir.  

Dolayısilə, Mövlananın kitablarında mövcud olan, bəlkə də, bu kitablara xüsusilə yerləşdirilən və İslam 

əleyhdarları tərəfindən İslam əxlaqına qarşı istifadə edilən qisimlərin insanlara göstərilməsi əhəmiyyətlidir. O zaman 

bu qeyri-əxlaqi hissələrin Mövlananın kitablarından çıxarılması və beləliklə, mövləviliyin təmizlənməsi mümkün olar. 

Daha da əhəmiyyətlisi isə İslam əleyhdarlarının İslamı daxildən yıxmaq və İslam coğrafiyasını nəzarət altında tutmaq 

üçün müsəlmanlara qarşı istifadə etdikləri silahlardan biri əllərindən alınmış olacaq.  

Bütün bunları etdikdən sonra müsəlmanlar əleyhinə qurulan tarixi hiylə puça çıxacaq və Quran əxlaqının dünya 

hakimiyyəti önündəki əngəl qalxacaq.  



 

 

BİRİNCİ HİSSƏ: 

MÖVLANAYA AİD OLDUĞU DEYİLƏN KİTABLARDA ALLAHA,  

İSLAMA VƏ QURANA HÖRMƏTSİZLİK EDİLƏN QİSİMLƏRDƏN NÜMUNƏLƏR 

1. “İnşaAllah” sözünə qarşı uyğun olmayan üslub, Mövlananın (haşa) Allah kimi göstərilməsi 

Mövlana bir işin görülməsini əmr edir. Şeyx Muhəmməd Hadim: “İnşaAllah”, –deyəndə Mövlana bağırır: “Ay 

axmaq, söyləyən kimdi bəs?” (Mövlana Cəlaləddin, A.Gölpinarlı, “İnkilab” Nəşriyyatı, 1985, 4-cü nəşr, səh.196) 

 

“İnşaAllah” demək Allahın əmridir 

Ancaq: “Əgər Allah istəsə!” (“inşaAllah”- de!) Unutduğun zaman Rəbbini yada salıb: “Ola bilsin ki, Rəbbim 

məni haqqa bundan daha yaxın olan bir yola yönəltsin”, –de. (Kəhf surəsi, 24) 

 

Peyğəmbərimiz (səv) “İnşaAllah” deməyin imanın kamilliyindən qaynaqlandığını bildirmişdir 

İnsanlar üçün “inşaAllah” deməkdən daha fəzilətli itaətkarlıq yoxdur. (Hədisi-şərif) 

Bir adamın bütün sözlərində “inşaAllah” deməyi imanının kamiliyyindəndir... (Camiüs-səğir”, 2486)   

 

2. Allah Quranda haram etdiyi halda, şərab içməyin halal olduğunu deyilməsi 

Zövq verən hər şey bu alçaq adamlar dəlil əldə edib dadanmasınlar deyə qadağan edilmişdir. Yoxsa şərab, çəng, 

gözəl sevmək və rəqs seçilmişlərə halaldır, alçaq adamlara isə haramdır. (Seçmə rübailər, səh.43, Mövlananın həyatı 

və əsərləri, səh. 200) 

Şərab içən ağıllı adamdırsa, ağlı daha da artar... pisdirsə, ondan da betər olar. (Məsnəvi, səh.183, Beyt 2155) 

 

Allah şərabı bütün insanlara haram edib 

Ey iman gətirənlər! Şübhəsiz ki, sərxoşedici (içki) də, qumar da, (tapınmaq məqsədilə) dik qoyulmuş daşlar 

da, fal oxları da şeytan əməlindən olan murdar şeylərdir. Bunlardan çəkinin ki, bəlkə nicat tapasınız. (Maidə 

surəsi, 90) 

Səndən sərxoşedici (içki) və qumar barəsində soruşurlar. De: “İkisində də həm böyük günah, həm də 

insanlar üçün mənfəət vardır. Amma günahları mənfəətlərindən daha böyükdür”. (Bəqərə surəsi, 219) 

Ey iman gətirənlər! Şübhəsiz ki, sərxoşedici (içki) də, qumar da,  dik qoyulmuş daşlar da, fal oxları da 

şeytan əməlindən olan murdar şeylərdir. Bunlardan çəkinin ki, bəlkə nicat tapasınız. Həqiqətən, şeytan 

sərxoşedici (içki) və qumar vasitəsilə sizin aranıza ədavət və kin salmaq, sizi Allahı yad etməkdən və namazdan 

ayırmaq istəyər. Siz (buna) son qoyacaqsınızmı? (Maidə surəsi, 90-91) 

 

3. Özünü nə müsəlman, nə də kafir kimi tanıdır 

Eşq kafiriyik biz, müsəlman başqadır. 

Müsəlmanlıqdan, kafirlikdən xaric bir ova. 

...  

Nə müsəlmanlığa yer var, nə də kafirliyə. 

(Mövlana Cəlaləddin Rumi, Rübailər, səh.298) 



 

 

Bu aləm müsəlmanlıqdan da xaricdir, kafirlikdən də. 

Orada nə müsəlmanlığın işi var, nə də kafirliyin...  

Mövlana Cəlaləddin Rumi, səh.198, Seçmə rübailər, səh.18, rübai 67) 

 

Allah kafirləri sevməz 

Kim Allaha, Onun mələklərinə və elçilərinə, Cəbrayıla və Mikayıla düşməndirsə, şübhəsiz ki, Allah da o 

kafirlərə düşməndir. (Bəqərə surəsi, 98) 

Allah sələmi puç edir, sədəqələri isə artırır. Allah kafirləri və günahkarları sevməz. (Bəqərə surəsi, 276) 

Bu, ona görədir ki, Allah möminlərin himayəçisidir. Kafirlərin isə heç bir himayəçisi yoxdur. (Muhəmməd 

surəsi, 11) 

 

Allah kafir olaraq ölənləri lənətləmişdir, kafirlər cəhənnəm əhlidir 

Kafir olub kafir kimi də ölənlərə Allahın, mələklərin və bütün insanların lənəti olsun! Onlar bu lənətin 

içərisində həmişəlik qalarlar. Onların əzabı yüngülləşdirilməyəcək və onlara möhlət də verilməyəcəkdir. 

(Bəqərə surəsi, 161-162) 

... Sizlərdən hər kim dinindən dönüb kafir olaraq ölsə, onun əməlləri dünyada və axirətdə puça çıxar. 

Onlar od sakinləridirlər və orada əbədi qalacaqlar. (Bəqərə surəsi, 217) 

Məhz onlar əsl kafirlərdir. Biz kafirlər üçün alçaldıcı bir əzab hazırlamışıq. (Nisa surəsi, 151) 

Sonra Qiyamət günü (Allah) onları rüsvay edəcək və deyəcək: “Haqqında mübahisə etdiyiniz şəriklərim 

haradadır?” Elm verilmiş kimsələr deyəcəklər: “Şübhəsiz ki, bu gün kafirlərə rüsvayçılıq və əzab üz verəcək!” 

(Nəhl surəsi, 27) 

Həqiqətən, Allah kafirləri lənətləmiş və onlar üçün od hazırlamışdır. Onlar orada əbədi qalacaq, Nə bir 

himayəçi, nə də bir yardımçı tapa biləcəklər. (Əhzab surəsi, 64-65)   

Doğrudan da, kafirlərdən ötrü zəncirlər, buxovlar və alovsaçan od hazırlamışıq. (İnsan surəsi, 4)                

 

Kafirlər və müsəlmanlar iç-içə deyillər, müsəlmanların həqiqi dostları möminlərdir 

Möminləri qoyub kafirləri dost tutanlar gücü və əzəməti onlardamı axtarırlar? Halbuki qüvvət və əzəmət 

tamamilə Allaha məxsusdur. (Nisa surəsi, 139) 

Möminlər möminləri qoyub kafirləri dost tutmasınlar! Bunu edən kimsə (bilsin ki,) Allah ilə  heç bir 

əlaqəsi yoxdur. Ancaq onlardan  çəkinməklə ehtiyat etməyiniz istisnadır. Allah sizi Özündən çəkindirir. Dönüş 

də ancaq Allahadır. (Ali-İmran surəsi, 28) 

Ey iman gətirənlər! Möminləri qoyub kafirləri  dost tutmayın. Yoxsa Allaha öz əleyhinizə açıq-aydın bir 

dəlil verməkmi istəyirsiniz? (Nisa surəsi, 144) 

 

Müsəlmanların vəzifəsi küfrə qarşı fikri mübarizə aparmaqdır 

Kafirlərə və münafiqlərə itaət etmə. Onların əziyyətlərinə fikir vermə və Allaha təvəkkül et. Allahın 

qoruyan olması kifayətdir.  (Əhzab surəsi, 48) 

Sən kafirlərə baş əymə və onlara qarşı bununla (bu Quranla) böyük bir cihad et! (Furqan surəsi, 52) 

 



 

 

4. “Məsnəvi” əsərinin (haşa) Allah qatından gəldiyinin və Qurana bərabər olduğunun 

iddia edilməsi 

Bu kitab Məsnəvidir. Məsnəvi həqiqətə çatmaq və yəqin (şübhə edilməyən elm) sirlərini açmaq xüsusunda din 

əsillərinin əslidir... Allahın ən böyük fiqhi, Allahın ən aydın yolu, Allahın ən aydın şəriətidir və ən rəddedilməz 

dəlilidir... Şanları uca, özləri də xeyirli yazıçılar onu əlləri ilə yazıblar, tərtəmiz kişilər ona başqalarının toxunmağına 

izin verməzlər. Aləmlərin Rəbbindən enmişdir, batil nə önündən gələ bilər, nə də arxasından. Allah onu qoruyur... 

Başqa ləqəbləri də var, Allah taxmışdır ləqəbləri ona... (Məsnəvi, ön söz) 

 

Allahın fiqhi və kitabı Qurandır 

Şübhə yoxdur ki, bu kitabı aləmlərin Rəbbi  nazil etmişdir. (Səcdə surəsi, 2) 

Bu kitab qüdrətli, müdrik Allah tərəfindən nazil edilmişdir. (Ğafir surəsi, 2) 

Biz kitabı sənə bir həqiqət kimi nazil etmişik. Sən də dinin yalnız Allaha məxsus olduğuna (iman gətirərək), 

Ona ibadət et! (Zümər surəsi, 2) 

 

Doğruya çatdıran və şəfa olan Qurandır 

Ey insanlar! Rəbbinizdən sizə bir öyüd-nəsihət, kökslərdə olana bir şəfa, möminlərə doğru yolu göstərən 

rəhbər və mərhəmət gəlmişdir. (Yunis surəsi, 57) 

Biz Quranda möminlər üçün şəfa və mərhəmət nazil edirik. (Bu ayələr) zalımların ancaq ziyanını artırır. 

(İsra surəsi, 82) 

Həqiqətən, o, möminlərə doğru yolu göstəricisi və bir mərhəmətdir. (Nəml surəsi, 77) 

O gün hər ümmətə özlərindən bir şahid göndərəcəyik, səni də onlara şahid gətirəcəyik. Biz kitabı sənə hər 

şey üçün bir izah, müsəlmanlara da doğru yolu göstərən rəhbər, mərhəmət və müjdə olaraq nazil etdik. (Nəhl 

surəsi, 89) 

 

Quran Allahın qoruması altındadır 

Nə önündən, nə də arxasından batil ona girişə bilməz. O, müdrik, tərifəlayiq (Allah) tərəfindən nazil 

edilmişdir. (Füssilət surəsi, 42) 

Şübhəsiz ki, zikri Biz nazil etdik, əlbəttə, Biz də onu qoruyacağıq. (Hicr surəsi, 9) 

 

Quran tərtəmiz yazıçılar tərəfindən yazılmışdır 

(Bu Quran) kəramətli səhifələrdədir, yüksək və pak (səhifələrdədir). (Bu səhifələr) elçilərin əllərində, 

möhtərəm və müti olanların (əllərindədir). (Əbəsə surəsi, 13-16) 

 

“Təmiz olanların kitaba toxunması” Quranla əlaqədar hökmdür 

Həqiqətən, bu, ehtirama layiq Qurandır, qorunub saxlanılan yazıdadır. Ona yalnız pak olanlar toxunur. O, 

aləmlərin Rəbbi tərəfindən nazil edilmişdir. (Vaqiə surəsi, 77-80) 

 

5. Vasitə ilə verilən elmin dəyərli olmadığını iddia edir (Peyğəmbərimizə Cəbrayıl 

vasitəsi ilə elmin gəlməsini nəzərdə tutur) 



 

 

Tanrıdan vasitəsiz olaraq verilməyən elm, gəlini bəzəyən qadının onun üzünə çəkdiyi rəng kimi diri 

qalmaz, uçub gedər. (Məsnəvi, səh.276) 

 

Quran Allahın sözüdür, Peyğəmbərimizə (səv) vəhy çatdırmaq üçün Cəbrayıla vəzifə verən Allahdır 

Bu, ona təlqin edilən bir vəhydir.  

Bunu ona çox qüvvətli olan öyrətdi –  

gözəl görünüşlü (Cəbrail). O, yüksəlib (öz surətində göründü).  

O, ən uca üfüqdə idi.  

Sonra (Muhəmmədə) yaxınlaşıb aşağı endi.  

O, iki yay uzunluğunda, hətta ondan da yaxın məsafədə idi.  

Sonra (Allah) Öz quluna nazil edəcəyini vəhy etdi.  

(Peyğəmbərin) qəlbi gördüyünü yalan saymadı.  

İndi siz onunla gördüyü şey barəsində mübahisəmi edirsiniz? (Nəcm surəsi, 4-12) 

Şübhəsiz ki, bu, aləmlərin Rəbbindən nazil edilmişdir. Onu sadiq Ruh (Cəbrayıl) endirdi – sənin qəlbinə ki, 

xəbərdar edənlərdən olasan. (Şüəra surəsi, 192-194) 

Ən yüksək dərəcələrin və ərşin sahibi Odur. O, Öz əmri ilə vəhyi qullarından istədiyinə nazil edir ki, o, 

(insanları) görüş günü ilə qorxutsun. (Ğafir surəsi, 192-194) 

 

Cəbrayıl Allah qatında  şərəfli və hörmətlidir 

Həqiqətən, bu, möhtərəm elçimizin sözüdür. (O elçi ki), qüvvətlidir, Ərşin sahibi yanında şərəf sahibidir. 

(Təkvir surəsi, 19-20) 

 

Cəbrayılın dəstəyi möminlər üçün nemətdir 

De: “Müqəddəs Ruh (Cəbrail) onu sənin Rəbbindən iman gətirənləri sabitqədəm etmək üçün, həm də 

müsəlmanlara doğru yol göstərən rəhbər və müjdə olsun deyə gerçək olaraq nazil etmişdir”. (Nəhl surəsi, 102) 

 

6. Elə iddia edir ki, kamil birisi küfrə düşərsə, küfr şəriətə çevrilər 

İllətli adam nə tutarsa, illət olar. Kafir belə olsa, o küfr din və şəriətə çevrilər. (Məsnəvi, beyt 1610, səh.129) 

 

Küfr müsəlman üçün qətiyyən şəriətə çevrilməz, küfr edənlər sonsuza qədər cəhənnəm əhli olacaqlar 

De: “Ey kafirlər!  

Mən sizin ibadət etdiklərinizə ibadət etmərəm,  

Siz də mənim ibadət etdiyimə ibadət edən deyilsiniz.  

Mən sizin ibadət etdiklərinizə ibadət edən deyiləm,  

Siz də mənim ibadət etdiyimə ibadət edən deyilsiniz.  

Sizin dininiz sizə, mənim dinim də mənədir!” (Kafirun surəsi, 1-6) 



 

 

Əgər siz bunu edə bilmirsinizsə, – heç edə də bilməzsiniz – onda yanacağı insanlardan və daşlardan olan, 

kafirlər üçün hazırlanmış oddan çəkinin. (Bəqərə surəsi, 24) 

Kafir olub kafir kimi də ölənlərə Allahın, mələklərin və bütün insanların lənəti olsun! Onlar bu lənətin 

içərisində həmişəlik qalarlar. Onların əzabı yüngülləşdirilməyəcək və onlara möhlət də verilməyəcəkdir. 

(Bəqərə surəsi, 161-162) 

Həqiqətən də, kafir olub kafir kimi də ölənlərin heç birindən dünya dolusu qızıl fidyə versə belə, qəbul 

olunmayacaqdır. Onlara sarsıdıcı bir əzab hazırlanmışdır və onların köməkçiləri də olmayacaqdır. (Ali-İmran 

surəsi, 91) 

 

Allah kafirləri sevməz, küfr lənətlənmişdir 

De: “Allaha və Elçiyə itaət edin!” Əgər üz döndərərlərsə, şübhəsiz ki, Allah kafirləri sevməz. (Ali-İmran 

surəsi, 32) 

Allah münafiq kişilərə, münafiq qadınlara və kafirlərə içərisində əbədi qalacaqları cəhənnəm odu vəd 

etmişdir. (Bu) onlara kifayət edər! Allah onlara lənət etmişdir. Onlar üçün daimi bir əzab vardır. (Tövbə 

surəsi, 68) 

(Bu ona görədir) ki, (Allah) iman gətirib yaxşı işlər görənlərə Öz lütfündən mükafat versin. Şübhəsiz ki, O, 

kafirləri sevmir. (Rum surəsi, 45) 

Həqiqətən, Allah kafirləri lənətləmiş və onlar üçün od hazırlamışdır. (Əhzab surəsi, 64) 

 

Müsəlman kafirlərə itaət etməz 

(Belə olduqda) sən kafirlərə baş əymə və onlara qarşı bununla (bu Quranla) böyük bir cihad et! (Furqan 

surəsi, 52) 

 

Küfr edənlər daima ziyan içindədirlər 

Sizi yer üzündə xələflər edən Odur. Kafirin küfrü öz əleyhinə olar. Kafirlərin küfrü Rəbbi yanında ancaq 

onlara bəslənən qəzəbi artırar. Kafirlərin küfrü onlara ziyandan başqa bir şey artırmaz. (Fatir surəsi, 39) 

Onlar Allahı qoyub özlərinə nə xeyir, nə də zərər verə bilməyənlərə sitayiş edirlər. Kafir öz Rəbbinə qarşı 

(şeytana) köməkçidir. (Furqan surəsi, 55) 

 

Küfrün vəlisi və dostu olmaz 

Ona görə ki, Allah iman gətirənlərin dostudur. Kafirlərin isə dostu  yoxdur! (Muhəmməd surəsi, 11) 

Aranızdan Quranı yalan sayanlar olduğunu da bilirik! Həqiqətən, bu, kafirlər üçün bir peşmançılıqdır. 

Sözsüz ki, bu, əsl həqiqətdir. Elə isə böyük Rəbbinin adına təriflər de! (Haqqə surəsi, 49-52) 

Nuh dedi: “Ey Rəbbim, kafirlərdən yer üzündə bir nəfəri belə sağ qoyma! Əgər Sən onları (sağ) qoysan, 

onlar qullarını azdıracaq və yalnız günahkar, kafir  doğub-törədəcəklər. (Nuh surəsi, 26-27) 

Şübhəsiz ki, Biz ona yol göstərdik! Fərqi yoxdur, ya şükür etsin, ya da naşükür olsun. Doğrudan da, 

kafirlərdən ötrü zəncirlər, buxovlar və alovsaçan od hazırlamışıq. (İnsan surəsi, 3-4) 

Bu gün məhz iman gətirənlər kafirlərə güləcəklər. Onlar taxtlar üstündə  baxacaqlar. Kafirlər 

törətdiklərinin cəzasını aldılarmı?! (Mutəffifin surəsi, 34-36) 

 



 

 

7. Peyğəmbərimizin Qurana zidd yaşadığını, qədəri unutduğunu, dünyəvi mənfəət güddüyünü, 

Allahın yaratdığı hadisələrdən razı olmadığını və özünü öldürərək cinayət törətmək istədiyini iddia edir 

Mustafanı ayrılıq dərdi götürdü. Sıxılan kimi özünü dağdan atmağa çalışardı. Cəbrayıl: “Qəti olmaz, Mövla 

əmrində sənə neçə dövlətlər təqdir etmişdir”, –deyincə sakitləşib özünü atmaqdan vaz keçərdi. Sonra yenə ayrılıq 

dərdi gələndə, yenə dərd-qəmdən üzülüb özünü dağdan atmaq istərdi. (Məsnəvi, beyt 3535, səh.294) 

 

Peyğəmbərimiz (səv) gözəl əxlaqı ilə aləmlərdən üstündür, Allahın örnək olaraq göndərdiyi mübarək 

şəxsdir 

Nun. And olsun qələmə və qələmə alınanlara! Məhz Rəbbinin mərhəmətinə görə sən dəli deyilsən. Şübhəsiz 

ki, sənin üçün tükənməz bir mükafat hazırlanmışdır. Həqiqətən də, sən böyük əxlaq sahibisən! Sən də 

görəcəksən, onlar da –  hansınızın dəli olduğunu. Şübhəsiz ki, Rəbbin Onun yolundan azanları və haqq yolda 

olanları daha yaxşı tanıyır. (Qələm surəsi, 1-7) 

Allahın Elçisi sizlərə – Allaha və axirət gününə ümidini bağlayanlara və Allahı çox zikr edənlərə gözəl 

nümunədir. (Əhzab surəsi, 21) 

Həmçinin öz içərinizdən ayələrimizi sizə oxuyan, sizi  təmizləyən, kitabı və hikməti  sizə öyrədən, habelə 

bilmədiklərinizi də sizə öyrədən bir elçi göndərdik. (Bəqərə surəsi, 151) 

Allah möminlərə, öz aralarından onlara (Allahın) ayələrini oxuyan, onları  təmizləyən, onlara kitabı və 

hikməti  öyrədən bir elçi göndərməklə mərhəmət göstərmişdir. Halbuki əvvəllər onlar açıq-aydın azğınlıqda 

idilər. (Ali-İmran surəsi, 164) 

Savadsızlara özlərindən elçi göndərən Odur. (Elçi) onlara (Allahın) ayələrini oxuyar, onları təmizləyər, 

onlara kitabı və hikməti öyrədər. Halbuki onlar əvvəllər açıq-aydın azğınlıq içində idilər. (Cümə surəsi, 2) 

 

Peyğəmbərimiz (səv) vəhylə hərəkət etmişdir 

And olsun batmaqda olan ulduza! Sizin yoldaşınız nə  azmış, nə də (yoldan) çıxmışdır. O, öz istəyi ilə 

danışmır. Bu, ona təlqin edilən bir vəhydir. Bunu ona çox qüvvətli olan öyrətdi. (Nəcm surəsi, 1-5) 

Açıq-aydın ayələrimiz onlara oxunduğu zaman Bizimlə qarşılaşacaqlarına ümid etməyənlər deyərlər: “Bizə 

bundan başqa bir Quran gətir və ya onu dəyişdir!” De: “Mən onu öz istəyimlə dəyişdirə bilmərəm. Mən yalnız 

mənə vəhy olunana tabe oluram. Əgər Rəbbimə asi olsam, böyük günün əzabından qorxaram”. De: “Əgər 

Allah istəsəydi, mən onu sizə oxumazdım, O da onu sizə bildirməzdi. Mən axı bundan öncə də sizin aranızda 

yaşamışam. Məgər bilmirsiniz?” (Yunis surəsi, 15-16) 

Buna görə də sən  dəvət et və sənə əmr olunduğu kimi düz yolla get. Onların nəfslərinin istəyinə uyma və 

de: “Mən Allahın nazil etdiyi kitaba iman gətirdim. Mənə sizin aranızda ədalətli olmaq əmr edilmişdir. Allah 

bizim də Rəbbimiz, sizin də Rəbbinizdir. Bizim əməllərimiz bizə, sizin də əməlləriniz sizə aiddir. Bizimlə sizin 

aranızda mübahisə ediləcək bir şey yoxdur. Allah hamımızı bir yerə toplayacaqdır. Dönüş də yalnız Onadır”. 

(Şura surəsi, 15) 

 

Peyğəmbərimiz (səv) bütün həyatını Allah üçün yaşamışdır 

De: “Şübhəsiz ki, mənim namazım da, qurbanım da, həyatım da, ölümüm də aləmlərin Rəbbi Allaha 

məxsusdur! (Ənam surəsi, 162) 

 

Peyğəmbərimiz (səv) təbliğ qarşılığında əsla dünyəvi qarşılıq gözləməmişdir 



 

 

Ey qövmüm! Mən bunun əvəzinə sizdən heç bir mükafat istəmirəm. Mənim mükafatım ancaq məni 

yaradana aiddir. Məgər anlamırsınız? (Hud surəsi, 51) 

De: “Mən bunun əvəzinə sizdən heç bir mükafat istəmirəm. Təkcə onu istəyirəm ki, insanlar Rəbbinə tərəf 

aparan bir yol tutsunlar”. (Furqan surəsi, 57) 

De: “Mən buna görə sizdən heç bir mükafat istəmirəm və mən özümdən bir şey uydurmağa çalışmıram. 

(Sad surəsi, 86) 

İman gətirib yaxşı işlər görən qullarına Allahın müjdə verdiyi (nemət) budur. De: “Mən sizdən bunun 

əvəzində qohumluq sevgisindən başqa bir şey istəmirəm”. Kim bir yaxşılıq etsə, onun savabını artırarıq. 

Həqiqətən, Allah bağışlayandır, şükrün əvəzini verəndir. (Şura surəsi, 23) 

De: “Mən sizdən bir haqq istəmişəmsə, onu sizin üçün istəmişəm. Mənim haqqım ancaq Allahdan 

olacaqdır. O, hər şeyə şahiddir”. (Səba surəsi, 47) 

 

Peyğəmbərimiz (səv) Allaha təvəkkülü ilə bütün müsəlmanlara nümunədir 

Allaha təvəkkül et! Allahın qoruyan olması  bəsdir. (Əhzab surəsi, 3) 

Məgər Allah Öz qulunu qane etmirmi? Onlar isə səni Ondan başqaları ilə qorxudurlar. Allahın zəlalətə 

saldığı kimsəyə isə  yol göstərən olmaz. (Zümər surəsi, 36) 

Əgər siz (Peyğəmbərə) kömək etməsəniz, (bilin ki,) Allah ona artıq kömək göstərmişdir. O vaxt kafirlər onu 

iki nəfərdən ikincisi olaraq (Məkkədən) çıxartdılar. O iki nəfər mağarada olarkən  biri öz yoldaşına dedi: 

“Qəm yemə, Allah bizimlədir!”  Allah ona arxayınlıq nazil etdi, sizin görmədiyiniz döyüşçülərlə ona yardım 

göstərdi və kafirlərin sözünü alçaltdı. Ancaq Allahın sözü ucadır. Allah qüdrətlidir, müdrikdir. (Tövbə surəsi, 

40) 

... De: “Mənə Allah yetər. Təvəkkül edənlər yalnız Ona təvəkkül edirlər!” (Zümər surəsi, 38) 

Adamlar onlara: “Camaat sizə qarşı (ordu) toplayıbdır, onlardan qorxun!”– dedilər. Bu, onların imanını 

daha da artırdı və onlar: “Allah bizə yetər. O, nə gözəl qoruyandır!”– dedilər. (Ali-İmran surəsi, 173) 

Allah sizin düşmənlərinizi daha yaxşı tanıyır. Himayəçi olaraq Allah kifayət edər! Yardımçı olaraq Allah 

yetər! (Nisa surəsi, 45) 

Acizlik göstərməyin və kədərlənməyin. Möminsinizsə, üstün olacaqsınız. (Ali-İmran surəsi, 139) 

Əgər onlar səninlə mübahisə edərlərsə, de: “Mən özümü ardımca gələnlərlə birlikdə Allaha təslim 

etmişəm!” Kitab verilənlərə və savadsızlara isə de: “Siz də təslim oldunuzmu?” Əgər təslim olsalar, doğru yola 

yönəlmiş olarlar. Üz döndərsələr, (bil ki), sənin öhdənə düşən ancaq  təbliğ etməkdir. Allah qullarını görür. 

(Ali-İmran surəsi, 20) 

 

Peyğəmbəri maddi məsələlərlə dəyərləndirmək küfrün xüsusiyyətidir 

Onlar dedilər: “Nə üçün bu Quran iki şəhərdən  olan böyük bir adama nazil edilmədi?” (Züxruf surəsi, 31) 

Onlar dedilər: “Bizə yerdən bir bulaq çıxarmayınca sənə iman gətirməyəcəyik; və ya ortasından şırıl-şırıl 

çaylar axıdacağın xurma və üzüm bağın olmayınca; yaxud, iddia etdiyin kimi, göyü parça-parça üstümüzə 

yağdırmayınca; və ya Allahı və mələkləri qarşımıza gətirməyincə. (İsra surəsi, 90-93) 

De: “Mən sizə demirəm ki, Allahın xəzinələri mənim yanımdadır. Mən qeybi də bilmirəm. Mən sizə 

demirəm ki, mən mələyəm. Mən yalnız mənə vəhy olunana tabe oluram”. De: “Məgər korla görən eyni ola 

bilərmi? Məgər düşünmürsünüz?” (Ənam surəsi, 50) 

 



 

 

8. Məsnəvinin Quranın təfsiri olduğunu deyən adama qəzəblənmək və:  

“Məsnəvi niyə Quran olmasın”, – demək 

Sultan Vələd (Mövlananın oğlu) buyurdu ki, dostlardan biri atama belə şikayət edib ki, alimlər: “Mövlana 

Məsnəviyə niyə Quran deyir”, -deyə mənimlə mübahisə etdilər. Mən qulunuz onlara  cavab verdim ki, Məsnəvi 

Quranın təfsiridir. Atam bunu eşitdikdə bir qədər susub belə dedi: “Ay köpək, niyə Quran olmasın? Ay eşşək, 

niyə Quran olmasın? Ay fahişənin qardaşı, niyə Quran olmasın? (Ariflərin mənkibələri, cild 1, səh.306) 

 

Quranın tayı-bərabəri yoxdur 

De: “Əgər Rəbbimin sözlərini yazmaq üçün dəniz mürəkkəb olsaydı və bir o qədər də ona əlavə etsəydik 

belə, Rəbbimin sözləri qurtarmadan öncə dənizin (suyu) qurtarardı”. (Kəhf surəsi, 109) 

Əgər Biz bu Quranı dağa nazil etsəydik, sən onun Allahın qorxusundan boyun əyib parça-parça olduğunu 

görərdin. Biz bu misalları insanlar üçün çəkirik ki, bəlkə, fikirləşələr. (Həşr surəsi, 21) 

De: “Əgər insanlar və cinlər bu Qurana bənzər bir şey gətirmək üçün  toplaşıb bir-birinə kömək etsələr də, 

ona bənzərini gətirə bilməzlər”. Biz bu Quranda insanlar üçün hər cür məsəli müfəssəl izah etdik. Lakin 

insanların çoxu yalnız küfrü seçdi. (İsra surəsi, 88-89) 

Yoxsa onlar: “onu özündən uydurdu!” – deyirlər. De: “Əgər doğru danışırsınızsa, ona bənzər uydurulmuş 

on surə də siz gətirin və Allahdan başqa kimi bacarırsınızsa,  çağırın!” (Hud surəsi, 13-14) 

Yoxsa: “onu özündən uydurdu!”– deyirlər. De: “Əgər doğru danışırsınızsa, ona bənzər bir surə də siz 

gətirin və Allahdan başqa kimi bacarırsınızsa,  çağırın!” Xeyr! Onlar elmini qavraya bilmədikləri və hələ 

yozumu onlara gəlməmiş bir şeyi  yalan hesab etdilər. Onlardan əvvəlkilər də yalan hesab etmişdilər. Bir gör 

zalımların aqibəti necə oldu. (Yunis surəsi, 38-39) 

Əgər qulumuza nazil etdiyimizə şübhə edirsinizsə və doğru deyirsinizsə, onda ona bənzər bir surə gətirin və 

Allahdan savayı  şahidlərinizi  çağırın! Əgər siz bunu edə bilmirsinizsə, – heç edə də bilməzsiniz – onda 

yanacağı insanlardan və daşlardan olan, kafirlər üçün hazırlanmış oddan çəkinin. (Bəqərə surəsi, 23-24) 

 

Tək hökm verən Allahdır 

Onlardan elə bir dəstə də vardır ki, oxuduqlarını kitabdan hesab edəsiniz deyə kitabı oxuyarkən dillərini 

əyib bükürlər. Halbuki bu, kitabdan deyildir. Onlar: “Bu, Allah qatındandır!”– deyirlər. Halbuki o, Allah 

qatından deyildir. Onlar bilə-bilə Allaha qarşı yalan danışırlar. (Ali-İmran surəsi, 78) 

Yoxsa onların Allahın dində izin vermədiyi şeyləri onlar üçün şəriət qanunu edən bilən şərikləri vardır? 

Əgər həlledici söz olmasaydı, aralarındakı iş bitmiş olardı. Həqiqətən, zalımları ağrılı-acılı bir əzab gözləyir. 

(Şura surəsi, 21) 

Onlara: “Allahın nazil etdiyinə tabe olun!”– deyildikdə, onlar: “Xeyr, biz atalarımızın tutduğu yolu 

tutacağıq!”– deyirlər. Bəs ataları bir şey anlamayıb doğru yola yönəlməyiblərsə necə? (Bəqərə surəsi, 170) 

Biz səndən əvvəl hansı bir şəhərə xəbərdarlıq edən  göndərdiksə, onun cah-calal içində yaşayan sakinləri: 

“Biz atalarımızı bu yolda gördük və biz də onların yolunu tutub gedəcəyik!”– dedilər. (Peyğəmbər) dedi: “Əgər 

sizə atalarınızın tutduğu o yoldan daha doğrusunu göstərsəm necə?” Onlar dedilər: “Biz sizinlə göndərilənləri 

inkar edirik”. (Züxruf surəsi, 23-24) 

Onlara oxunan kitabı sənə nazil etməyimiz onlar üçün kifayət deyilmi? Həqiqətən, bunda iman gətirən 

adamlar üçün mərhəmət və ibrət vardır. (Ənkəbut surəsi, 51) 

Allaha qarşı yalan uyduran kəsdən daha zalım kim ola bilər? Onlar Rəbbinin hüzuruna gətiriləcək və 

şahidlər: “Bunlar Rəbbinə iftira yaxanlardır”– deyəcəklər. Allahın lənəti olsun zalımlara! (Hud surəsi, 18) 



 

 

Sizə nə olub, bu necə mühakimədir yürüdürsünüz? Məgər düşünüb ibrət almayacaqsınız? Yoxsa sizin 

aydın bir dəliliniz vardır? Əgər doğru deyirsinizsə, kitabınızı gətirin! (Saffat surəsi, 154-157) 

Sizə nə olub, necə hökm verirsiniz? Yoxsa sizin elə bir kitabınız vardır ki, ondan oxuyursunuz? (Ya da) 

onda bəyəndiyiniz hər bir şeyin sizin olacağı (yazılmışdır)? (Qələm surəsi, 36-38) 

 

9. Məsnəvidə bəhs edilən qədəri (haşa) mat etmək iddiası 

Qanadım getdisə, məni oxşayarsan, mənə iltifat edərsən, fələk belə oyunumun qarşısında mat qalar. 

(Məsnəvi, cild 2, beyt 345) 

 

Hər şey qədərin içində təqdir edilmişdir 

Biz, həqiqətən də, hər şeyi qədərlə yaratdıq. (Qəmər surəsi, 49) 

Göydə və yerdə elə bir gizli şey yoxdur ki, açıq-aydın yazıda olmasın. (Nəml surəsi, 75) 

O, göydən yerə qədər olan bütün işləri idarə edir. Sonra da (bu işlər) sizin saydığınız  min ilə bərabər olan 

bir gündə Ona doğru yüksəlir. (Səcdə surəsi, 5) 

Onların etdiyi hər şey kitablarındadır. Hər bir kiçik və böyük (əməl) yazılmışdır. (Qəmər surəsi, 52-53) 

Yer üzündə elə bir canlı yoxdur ki, onun ruzisini Allah verməsin. (Allah) onların qərar tutduqları yeri də, 

qorunub saxlanıldıqları yeri də bilir. (Bunların) hamısı açıq-aydın yazıdadır. (Hud surəsi, 6) 

 

Allahın izni olmadan heç bir şey olmaz, Allahın qədərini heç kim dəyişdirə bilməz 

Qeybin açarları Onun yanındadır. Onları yalnız O bilir. O, quruda və dənizdə nələr olduğunu bilir. Onun 

xəbəri olmadan yerə düşən bir yarpaq belə yoxdur. Yerin qaranlıqlarında elə bir toxum, elə bir yaş və elə bir 

quru (şey) yoxdur ki, açıq-aydın yazıda olmasın. (Ənam surəsi, 59) 

Allahın izni olmadan (heç kəsə) bir müsibət üz verməz. Hər kəs Allaha iman gətirsə, Allah onun qəlbini 

haqqa yönəldər. Allah hər şeyi bilir. (Təğabun surəsi, 11) 

De: “Sizə vəd edilmiş bir gün vardır ki, siz onu nə bircə saat belə yubada, nə də tezləşdirə bilərsiniz”. (Səba 

surəsi, 30) 

Hər ümmətin bir əcəli vardır. Onların əcəli gəldiyi zaman bircə saat belə nə yubanar, nə də qabağa keçə 

bilərlər. (Əraf surəsi, 34) 

 

10. Mövlananın (haşa) ilahiləşdirilməsi, ağacların Mövlanaya səcdə etdiyinin iddia edilməsi 

Mövlana səhər tezdən evdən çıxdı... O hansı ağaca rast gəlirdisə, salam verir və bütün ağaclar səcdə 

edirdilər. Mənə Qurandakı “ulduz və ağaclar səcdə edirdilər” ayəsinin sirindən bir hikmət göstərirdi. 

(Ariflərin mənkibələri, Şərq İslam klassikləri 29, Əhməd Əflaki, Milli Təhsil Nazirliyinin nəşrləri, 489) 

 

Bitkilər, mələklər, insanlar və bütün məxluqat yalnız Allaha səcdə edərlər 

Otlar da, ağaclar da (Ona) səcdə edir. (Rəhman surəsi, 6) 

Rəbbinin dərgahında olan (mələklər) Ona ibadət etməkdə təkəbbürlük göstərmir, Onu tərifləyir və yalnız 

Ona səcdə edirlər. (Əraf surəsi, 206) 



 

 

Göylərdə və yerdə olan məxluqlar da, onların kölgələri də səhər-axşam istər-istəməz Allaha səcdə edir. 

(Rəd surəsi, 15) 

Göylərdə və yerdə olanların hamısı, heyvanlar da, mələklər də təkəbbür göstərmədən Allaha səcdə qılırlar. 

(Nəhl surəsi, 49) 

Onlara: “Ər-Rəhmana səcdə edin!”– deyildikdə: “Ər-Rəhman nədir? Məgər bizə əmr etdiyin şeyə səcdə 

etməliyik?”– deyərlər. Bu da onların nifrətini artırar. (Furqan surəsi, 60) 

Onlar gecələrini Rəbbi üçün səcdədə və qiyamda keçirərlər. Onlar deyərlər: “Ey Rəbbimiz! Cəhənnəm 

əzabını bizdən uzaq elə. Doğrusu, onun əzabı həmişəlikdir. (Furqan surəsi, 64-65) 

 

İKİNCİ HİSSƏ: 

MÖVLANAYA AİD OLDUĞU DEYİLƏN KİTABLARDA ALLAHIN ÇİRKİN VƏ 

HALAM OLDUĞUNU BİLDİRDİYİ HOMOSEKSUALLIĞI QANUNİLƏŞDİRMƏYƏ ÇALIŞMAQ; 

QEYRİ-ƏXLAQİ MÖVZULAR 

İslama görə, homoseksuallıq haramdır. Bu davranış Quranda və hədislərdə çirkin iyrənclik kimi təsvir 

olunmuşdur: 

Doğrudanmı, siz insanlar içində ancaq kişilərlə yaxınlıq edir və Rəbbinizin sizin üçün yaratdığı 

qadınlarınızı tərk edirsiniz? Siz, həqiqətən də, həddi aşan adamlarsınız”. Onlar dedilər: “Ey Lut! Əgər son 

qoymasan, mütləq qovulanlardan olacaqsan!” O dedi: “Mən sizin əməllərinizə nifrət edənlərdənəm”. (Şüəra 

surəsi, 165-168) 

Lutu da (elçi göndərdik). Bir zaman o, öz qövmünə demişdi: “Sizdən əvvəl aləmlərdən heç kəsin etmədiyi 

iyrənc əməli sizmi edəcəksiniz? Siz, qadınları qoyub şəhvətlə kişilərin yanına gedirsiniz. Həqiqətən, siz həddi 

aşmış adamlarsınız”. Onun qövmünün cavabı: “Onları yurdunuzdan çıxarın. Axı onlar təmizliyə can atan 

adamlardır”, – deməkdən başqa bir şey olmamışdı. (Əraf surəsi, 80-82) 

Biz onu və ailəsini xilas etdik. Yalnız arvadından başqa. O, geridə qalanlardan oldu. Biz onların üstünə 

(əzab) yağış yağdırdıq. Bir gör günahkarların aqibəti necə oldu. (Əraf surəsi, 83-84) 

Siz qadınları qoyub şəhvətlə kişilərin yanınamı gedəcəksiniz? Yox, siz cahil bir qövmsünüz!”  Qövmünün 

cavabı isə ancaq: “Lutun ailəsini kəndinizdən çıxarın. Çünki onlar təmiz qalmaq istəyən adamlardır!”– 

demələri oldu. Biz onu və ailəsini xilas etdik. Yalnız arvadından başqa. Biz onun  geridə qalanlardan olmasına 

qərar verdik. (Nəml surəsi, 55-57) 

Lutu da (xatırla!) Bir zaman o, öz qövmünə belə demişdi: “Doğrudan da, siz özünüzdən əvvəlki aləmlərdə 

heç kəsin etmədiyi iyrənc bir iş tutursunuz. Həqiqətən, siz kişilərin yanına  gedir, yol kəsir və məclislərinizdə 

murdar işlər görürsünüz?” Qövmünün cavabı isə ancaq: “Əgər doğru danışanlardansansa, bizə Allahın 

əzabını gətir!”– demələri oldu. (Ənkəbut surəsi, 28-29) 

Peyğəmbərimiz (səv) də hədislərində homoseksuallığın ən qorxunc əməllərdən biri olduğunu belə xəbər 

vermişdir: 

Rəsulullah buyurub ki, ümmətimə görə ən qorxduğum şeylərin ən qorxuncu Lut qövmünün işidir 

(homoseksuallıqdır). (İbni-Macə, Hüdud, 12) 

Rəsulullah buyurub ki, Lut qövmünün iyrənc əməlini (homoseksuallığı)  işləyənlər lənətlənmişdir. (Kutubi-sittə, 

hədis 1604, Ravi- Əbu Hüreyrə) 

Hz. Peyğəmbər (səv) buyurub ki, Allah kişi ilə cinsi əlaqə quran kişinin üzünə baxmaz, (Onu rəhmətindən qovar). 

(Kutubi-sittə, hədis 1607, Ravi- İbn Abbas, qaynaq: Tirmizi, Rəda 12, (1165)) 



 

 

Bəzi çevrələr bu hekayələrin ibrətverici olaraq təbliğ məqsədilə “Məsnəvi” əsərinə daxil edildiyini deyir. Bu, çox 

səmimiyyətsiz izahdır. Tarixin heç bir dövründə heç bir İslam alimi dini belə azğın, Qurana uyğun gəlməyən formada 

və haram hekayələr danışaraq təbliğ etməyib. Bu hekayələrlə din təbliğ edilmir, əksinə, Allahın haram buyurduğu 

şeyləri qanuniləşdirməyə çalışmaqdır. 

 

1. “Yeniyetmənin yekəpər adamdan qorxması” hekayəsi 

Bir yekəpər adam yeniyetmə birisini ələ keçirdi. Yekəpər adamın qəsd edəcəyindən qorxan uşağın rəngi soldu. 

Adam dedi ki, gözəlim, qorxma... Sən mənim üstümə minəcəksən. Mən qorxunc görünsəm də, fikir vermə, mən 

ibnəyəm. Dəvə kimi üstümə min. İnsanların surətləri ilə mənaları da belədir. Kənardan adam görünürlər, daxilən isə 

məlun şeytandırlar. (Məsnəvi, cild 2, 3155-ci beyt, səh.137) 

 

2. “Gərdək gecəsi kişinin qadın qılığına girməsi” hekayəsi  

Ondan sonra gərdək gecəsi bir gəncə qadın kimi xına yaxdılar. Əlinə, biləyinə gəlin kimi xına qoydular. Köləyə 

toyuq göstərib, xoruz verdilər. 

Başını örtdülər, ona gəlin paltarı geyindirdilər. Yalnız qalmaq vaxtı gələndə gənc tez şamı söndürdü. Hindli kölə 

elə bir güclü gənclə yalnız qaldı. 

Hindli dayanmadan bağırırdı, amma dəf çalanların səs-küyündən fəryadını çöldən heç kim eşitmirdi. Dəfin səsi, 

çöldəkilərin hay-küyü kölənin fəryadını ört-basdır edirdi. 

Gənc səhərə qədər o hindlini bir təhər etdi. Zavallı itin qabağındakı un torbasına dönmüşdü... (Məsnəvi, cild 6, 

305-ci beyt) 

 

3. Bir nəfərin birlikdə olduğu kişi ilə söhbəti  

Bir nəfər oğlanla pis iş tuturdu, birdən belindəki xəncəri görüb səbəbini soruşdu. Oğlan cavab verdi ki, kim 

mənim haqqımda pis şey düşünərsə, bununla qarnını deşərəm. Oğlanpərəst adam həm işini görürdü, həm də deyirdi ki, 

Tanrıya şükür ki, sənin haqqında pis şey düşünmürəm... 

Bir oğlanpərəst evinə bir oğlan apardı. Onun başını aşağı əyib işini görməyə başladı. (Məsnəvi, cild 4, beyit 2495, 

səh.205) 

 

4.  Məsnəvi qəhrəmanı Cuhanın qadın qılığına girib hamamda bir qadına cinsi üzvünü əllətməsi  

Sözü qüvvətli, gözəl danışan vaiz var idi. Minbərə çıxıb vəz verirdi. Kişi-qadın hamı minbərin ayağına 

toplanmışdı. Cuha da bir çarşab geyinib üzünü örtdü və qadınların arasına qarışdı. Onu heç kim tanımırdı. Bir qadın 

vaizdən xəlvət soruşdu ki, qasıq tükləri namazı pozurmu? Vaiz dedi ki, uzun olarsa namaz məkruh olar. Taraş 

etməlisən ki, namazın tam olsun, qəbul edilsin... 

Qadın dedi ki, uzun olarsa, namazım qəbul olmaz. Vaiz cavab verdi ki, arpa boyda olarsa taraş etmək fərzdir. 

Cuha tez ona dedi ki, bacı, bax gör, mənim qasıq tüküm o qədər olub? Tanrı rizası üçün əlini uzadıb yoxla. Bax gör 

hələ, məkruh olacaq qədər uzanıbmı? Yanındakı qadın Cuhanın şalvarına əlini uzadan kimi əli alətə dəydi. Dərhal 

qışqırdı. Vaiz dedi ki, sözüm qəlbinə təsir etdi. Cuha dedi ki, xeyr, könlünə təsir etmədi, əlinə təsir etdi... (Məsnəvi, 

cild 5, beyt 3325-3330, səh.272-273) 

 

5. Eşşəklə cinsi əlaqəyə girən və eşşəyi qısqanan qadının hekayəsi 



 

 

O hiyləgər cariyənin bir qabağı var idi. Eşşək ona məsafəli yaxınlaşsın deyə, qabağı eşşəyin alətinə taxardı. Elə 

edirdi ki, yaxınlıq zamanı alətin yarısı girsin. Çünki eşşəyin aləti tam girsə, bətni də, damarları da dağılardı. 

Eşşək günü-gündən arıqlayırdı. Eşşəyin sahibi qadın bundan hey gileylənirdi. O nərgizciyəz eşşəyin altına 

yatmırmı? Bunu qapının deşiyindən görüb təəccübləndi. 

Eşşək eyni kişi kimi qadının işini görürdü. Qadın paxıllıq etdi. Dedi ki, bu eşşək mənim deyil? Bu şey mənə qarşı 

olmalı idi. Mən bu işin əhliyəm. 

Qadın əlində süpürgə qapını açanda: “Ay səni usta”, –dedi, “Üzünü turşutdun, əlinə süpürgə götürdün, bəs 

yeməkdən kəsilən eşşəyə nə olub?” 

İşi yarıda qalmış, qəzəbli, aləti də yellənir. 

Qadın qapını örtdü, sevinərək eşşəyi özünə tərəf çəkdi, cəzasını gördü! Eşşəyi dartıb axurun ortasına gətirdi və 

eşşəyin altına yatdı... 

Eşşək ayağını qaldırıb alətini soxdu. Eşşəyin alətindən qadının içinə od düşdü. Eşşək alətini xayalarına kimi 

soxanda qadın gəbərdi. Eşşəyin alətinin sürətindən ciyəri parçalandı, damarları qopdu və nəfəs belə almadan can 

verdi. (Cild 5, beyt 1335-1420; səh. 112-118) 

 

6. Uşaqların ciması (cinsi əlaqəsi) 

Uşağın ciması nədir ki? Bir igidin ciması ilə müqayisədə oyun kimidir. (Məsnəvi, beyt 3430, səh.275) 

 

7. Dərvişin baxışından təhrik olub  boşalan gəncin hekayəsi 

Həddi-buluğa çatmışdım. Bir gün Hələbdə mədrəsədə dərs oxuyurdum. “Hidayə”ni təkrarlamağa çalışırdım. Bir 

dərviş qapıdan içəri girdi və su istədi. Tez qalxdım və su qabını dərvişə verdim. Bir az yeməyim vardı, onu da önünə 

qoydum.  

Bu hərəkətimdən dərviş məmnun qaldı və mənə diqqətlə nəzər saldı.  Onun bu şirin baxışından o qədər zövq 

aldım ki, boşaldım, özümə gələndə bir də gördüm ki, dərviş çıxıb gedib. O nəzərin ləzzəti hələ damağımda qalıb. 

(Mənkibül-arifin, səh.323) 

 

8. Şeyxin xəlifənin xanımına cinsi üzvünü tutdurması və:  

“Sənin istədiyin budur”, –deməsi 

Oğlunun şeyxə mürid olduğu xəbəri Misir xəlifəsinin qulağına çatdı. Ürəyi çox sıxıldı. Şeyxi öldürmək istədi. 

Fəqət şeyxin üzünü görər-görməz, onun da şeyxdən səmimi şəkildə xoş gəldi. Xəlifənin xanımı da onu görmək istədi. 

Şeyxi evə dəvət etdilər. Xatun irəli gəlib şeyxin qabağına diz çökdü və əlini  öpmək istədi. Şeyx alətini çıxarıb qadının 

əlinə verdi və: “Sənin istədiyin o deyil, budur”, –dedi və dönməyə başladı. Bundan sonra xəlifənin etiqadı bir ikən, 

min oldu. (Ariflərin mənkibələri, Ahmed Eflaki, səh.95) 

 

9. Dərvişin yeniyetməyə göz dikməsi hekayəsi  

Gözətçinin qorxusundan o iki gənc otaqda qalıb orada yatdılar... Bekarlardan bir oğlanpərəst gecə vaxtı 

qələbəliyin içindən qalxdı. Yavaş-yavaş yeriməyə başladı. İştaha ilə oğlanın yanına gəlib kərpicləri bri kənaar qoydu. 

Uşağa əlini uzadınca uşaq yerindən sıçradı... Bir ovuc bulqur aşı ilə keçinməyə çalışan dərviş əlləri ilə xayalarını sıxıb 

üzünü mənə tutdu. Namuslu olanlar gizli şəkildə baxıb alətləri ilə oynayarlar. Nəticədə, nə qadınlardan qurtula 

bilirəm, nə də kişilərdən. Heç bilmirəm nə edim. Nə bunlardanam, nə də onlardan... (Məsnəvi, beyt: 3845-3855) 

 



 

 

10. Cariyənin kölə və sultanla cinsi əlaqəyə girməsi 

O qadına sitayiş edən ər şalvarını çıxarıb cariyənin ayağının dibində oturdu. Aləti tam gedəcəyi yerə gedərkən 

orduda bir gurultu qopdu... Ər yerindən sıçradı, götü-başı açıq halda, od kimi zülfüqar əlində çölə çıxdı.  

Dərhal o ay üzlü dilbərin çadırına yürüdü. O hurinin yanına gəlincə aləti hələ də dimdik idi. Elə bir aslanla savaşdı 

ki, ərliyi sönmədi, hələ ayaqda idi. 

Xəlifə görüşmək istədi, bu məqsədlə o cariyənin yanına getdi. Onu andı, alətini qaldırdı. O cana canlar qatan, o 

sevgisini getdikcə artıran gözəllə görüşməyə niyyət etdi. 

Ərin qılıncını çəkib getməyini, aslanı öldürdükdən sonra gəlməyini, alətinin hələ də kərgədan buynuzu kimi dik 

durduğunu dedi. Ondan sonra namuslu xəlifənin cılızlığını və siçanın səsindən alətinin öldüyünü görüncə özünü 

saxlaya bilməyib güldüyünü bildirdi. ( Məsnəvi, cild 5, beyt: 3880-3967, səh.315-322) 

 

ÜÇÜNCÜ HİSSƏ: 

MÖVLANAYA AİD OLDUĞU DEYİLƏN KİTABLARDA TƏKAMÜLÜ MÜDAFİƏ EDƏN VƏ 

TÜRK MİLLƏTİNİ ALÇALDAN SÖZLƏR 

Mən də cansız varlıqdan öldüm; bitib boy atan bitki oldum, bitki ikən öldüm, heyvan şəkli ilə dirildim. 

Heyvanlıqdan öldüm, insan oldum. Artıq ölüb azalmaqdan, nöqsana düşməkdən niyə qorxum ki? (Məsnəvi, 

cild 3, səh.273) 

 İnsan öncə cansızlar ölkəsinə gəlmişdir, cansızlardan bitkilərə düşmüşdür. İllərlə o bitkilərdə ömür 

sürmüşdür və cansızlardakı savaşını heç xatırlamamışdır. Bitkidən canlılara düşüncə də bitki olduğu halını 

xatırlamaz... Təkrar onu bilən Yaradıcı onu tutar, heyvanlıqdan insanlığa çəkməyə başlar. (Məsnəvi, cild 4, 

səh.636) 

Quranda təkamül yoxdur. Bir hüceyrənin belə təsadüfən əmələ gəlməsi mümkün deyil. 700 milyondan artıq fosil 

də yaradılışı isbat edir. Təkamülün doğru olduğunu sübut edən tək bir fosil yoxdur. Cinlərin, mələklərin, hz.Musanın 

ilana dönən əsasının heç bir təkamül keçirmədən bir anda yaradıldığı kimi, insan da Quranda xəbər verildiyi kimi, bir 

anda yaradılmışdır. Quranın və elmin göstərdiyi bu həqiqətə baxmayaraq, İslam ilə darvinizmi uzlaşdırmağa çalışmaq 

müsəlmanlara Quranda olmayan bir İslam təlqin etməkdir.  

 

Quranda təkamül ilə mərhələli şəkildə yaradılış yoxdur. Hər şey Allahın “ol” əmri ilə yaradılmışdır. 

Göyləri və yeri icad edən Odur. O, bir işi yaratmaq istədikdə ona ancaq: “Ol!”– deyər, o da olar. (Bəqərə 

surəsi, 117) 

Dirildən də, öldürən də Odur. O, bir şeyin olmasını istədikdə ona ancaq: “Ol”– deyir, o da olur. (Ğafir 

surəsi, 68) 

Biz bir şeyi  istədikdə, ona ancaq: “Ol!”– deyirik, o da olur. (Nəhl surəsi, 40) 

Bir şeyi  istədikdə ona təkcə: “Ol!” –deyər, o da olar. (Yasin surəsi, 82) 

Allaha övlad götürmək yaraşmaz. O, pak və müqəddəsdir! O, bir işin olmasını istədikdə ona ancaq “Ol!”– 

deyər, o da dərhal olar. (Məryəm surəsi, 35) 

 

Mələklər təkamül ilə yaradılmamışdır 

Göyləri və yeri yaradan, mələkləri iki, üç və dörd qanadlı elçilər edən Allaha həmd olsun! O, xəlq 

etdiklərindən istədiyini artırır. Həqiqətən, Allah hər şeyə qadirdir. (Fatir surəsi, 1) 



 

 

Sənin Rəbbin mələklərə: “Mən yer üzündə bir canişin bərqərar edəcəyəm!”– dedikdə... (Bəqərə surəsi, 30) 

Bir zaman Biz mələklərə: “Adəmə səcdə edin!”– dedikdə... (Bəqərə surəsi, 34) 

Sizi xəlq etdik, sonra sizə surət verdik, sonra da mələklərə: “Adəmə səcdə edin!”– dedik... (Əraf surəsi, 11) 

 

Cinlər təkamül ilə yaradılmamışdır 

Biz insanı başqa şəklə düşmüş qara palçıqdan,  səs çıxaran quru gildən yaratdıq. Cinləri isə daha öncə 

qızmar alovdan yaratmışdıq. (Hicr surəsi, 26-27) 

O, insanı saxsı kimi quru gildən yaratdı, cinləri də təmiz oddan yaratdı. (Rəhman surəsi, 14-15) 

Allah üçün yaratmaq çox asandır. Rəbbimiz heç bir səbəb olmadan yoxdan var edəndir. Cinləri və mələkləri fərqli 

formalarda yaratdığı kimi, insanı da təkamülə ehtiyac olmadan ayrı varlıq olaraq var etmişdir. Eyni durum heyvan və 

bitkilər kimi, digər canlılar üçün də əsaslıdır.  Quranda xəbər verilən açıq həqiqət budur: Allah bu canlıların heç birini 

təkmilləşdirmədən, yəni növləri başqa növlərə döndərmədən bir anda yoxdan var etmişdir. 

 

Təkamülü müdafiə edən müsəlmanlar hz.Musanın əsasının ilana döndüyünü, hz.İsanın üfürdüyü palçığın 

quş olub uçduğunu açıqlaya bilməzlər 

Hs.Musa əsasını yerə atanda cansız əsa canlı ilana dönür, əlinə alanda ilan təkrar cansız ağaca dönür. Daha sonra 

yenə yerə atanda yenə canlıya çevrilir. Yəni cansız maddə canlanır, sonra ölür, sonra yenə canlanır. Beləliklə, Allah 

möcüzə ilə insanlara sürəkli yaradılışı göstərir. 

(Musa) onu (yerə) atdı və o, dərhal ilan olub sürətlə sürünməyə başladı. (Allah) buyurdu: “Götür onu, 

qorxma! Biz onu əvvəlki halına qaytaracağıq. (Taha surəsi, 20-21) 

Sağ əlindəkini yerə at, onların qurduqlarını udsun. Onların qurduqları sadəcə sehrbaz hiyləsidir. Sehrbaz 

isə, hara gedirsə-getsin, uğur qazanmaz. (Taha surəsi, 69) 

Əsanı (yerə) at!” (Musa) onun ilan kimi qıvrıldığını gördükdə dönüb qaçdı və geriyə də dönmədi. (Allah 

dedi:) “Ey Musa! Qorxma! Elçilər Mənim hüzurumda qorxmazlar. (Nəml surəsi, 10) 

Quranda hz.İsanın da palçıqdan quş şəklində bir şey düzəltdiyi, sonra ona üfürdüyündə Allahın diləməsi ilə bu 

quşun cana gəlib uçduğu xəbər verilmişdir: 

Allah deyəcəkdir: “Ey Məryəm oğlu İsa! Sənə və anana olan nemətimi xatırla! O zaman səni müqəddəs 

ruhla qüvvətləndirmişdim. Sən həm beşikdə ikən, həm də yetkin çağında insanlarla danışırdın. Sənə yazmağı, 

hikməti, Tövratı və İncili öyrətmişdim. Sən Mənim iznimlə palçıqdan quşa bənzər bir şey düzəldib ona 

üfürürdün, o da Mənim iznimlə quş olurdu. (Maidə surəsi, 110) 

Bu quş heç bir səbəbə bağlı olmadan, Allahın diləməsi və möcüzəsi ilə cana gəlir. Cansız maddədən yaranan quş 

uca Allahın səbəbsiz və üstün yaratmasının nümunələrindən biridir. Hz.İsa da Allahın lütf etdiyi bu möcüzə ilə 

təkamülçü düşüncənin məntiqsizliyini və əsassızlığını gözlər önünə sərir.  

 

MÖVLANAYA AİD OLDUĞU DEYİLƏN ƏSƏRLƏRDƏ  

EYNİ DARVİNİN ƏSƏRLƏRİNDƏ 

OLDUĞU KİMİ, TÜRKLƏR BARBAR OLARAQ GÖSTƏRİLİR 

Bir gün Şeyx Səlahəddin həzrətləri bağ salmaq üçün türklərdən muzdlu əkinçilər tutmuşdu. Bunu görən Mövlana  

həzrətləri: “Səlahəddin bəy, bağ salmaq üçün rumlu əkinçilər, pozmaq üçün də türk əkinçilər tutmaq lazımdır. Çünki 

dünyanı abad etmək rumlara, dağıtmaq isə türklərə məxsusdur... Hər şeydən uca Tanrı dünyanı yaratdığı vaxt əvvəlcə 

qafil kafirləri yaratdı; onlara uzun ömür və güc verdi. Nəhayət, onlar heç bir şeydən xəbəri olmayan əkinçilər kimi bu 



 

 

torpaq aləmini abad etməyə çalışdılar. Əsrlər sonra gələnlərə nümunə olsun deyə, şəhərlər, dağların başında qəsrlər və 

təpələrin üzərində tarlalar inşa etdilər. Sonra bu abad olunmuşların xarab edilməsi üçün Tanrı türkləri yaratdı. Onlar 

da çəkinmədən və acımadan gördükləri imarətləri uçurub xarabaya çevirdilər və hələ də edirlər və Qiyamətə qədər də 

belə edəcəklər. Konya şəhəri də yenə mərhəmətsiz türk zalımların əli ilə xaraba qalacaq”, –buyurdu. Belə ki, dedidi 

kimi də oldu. (Mənakibül-arifin, Ahmed Eflakinin farsca əsəri (1360). Bu əsər mövləvi təriqətinin ən geniş miqyaslı 

kitabı kimi tanınır) 

 

Qurana görə, irqlər üstünlük təşkil etmir, üstünlük yalnız təqva ilədir 

Ey insanlar! Biz sizi kişi və qadından yaratdıq. Sonra bir-birinizi tanıyasınız deyə, sizi xalqlara və 

qəbilələrə ayırdıq. Şübhəsiz ki, Allah yanında ən hörmətli olanınız Ondan ən çox qorxanınızdır. Həqiqətən, 

Allah biləndir, xəbərdardır. (Hücurat surəsi, 13) 

 

İrq üstünlüyü düşüncəsi cahillikdir 

Kafirlər öz qəlbində təkəbbürlüyə – cahiliyyə lovğalığına qapıldıqları zaman Allah Öz Elçisinə və 

möminlərə rahatlıq nazil etdi və onlara təqva sözünü vacib buyurdu. Onların buna daha çox haqqı var idi və 

ona layiq idilər. Allah hər şeyi bilir. (Fəth surəsi, 26) 

 

 

DÖRDÜNCÜ HİSSƏ: 

MÖVLANAYA AİD OLDUĞU İDDİA EDİLƏN KİTABLARDA QADINLARI 

ALÇALDAN SÖZLƏR 

Bu hissədə verilən bəzi sözlər Peyğəmbərimizin (səv) dilindən ifadə edilir (dini tənzih edirik). Rəsulullah 

qadınlara olan sevgisi, hörməti və nəzakəti ilə bütün dünyaya örnək olmuş insandır. Bütün ömrü boyu qadınlara 

verdiyi dəyəri ifadə etmiş, onları ən gözəl şəkildə qoruyub dəstəkləmişdir. Dolayısilə, Peyğəmbərimizin qadınların 

əleyhinə açıqlama verməsi mümkün deyil.  Bu, Qurana da uyğun deyil. Allahı çox sevən, Allahdan çox qorxan və 

bütün həyatını Qurana görə yaşayan hz.Muhəmmədin qadınların əleyhində belə ifadələr işlətdiyini iddia etmək çirkin 

iftiradır. Peyğəmbərimiz (səv) bütün bu iftiralardan arıdır.  

Qadınları alçaldan düşüncə xurafata məxsusdur. Quran həmin çirkin xurafatları ortadan qaldırır. Məsələn, 

“Məsnəvi”dəki xurafatlara görə, qadınlar ağıldan kəmdirlər və onlarla məsləhətləşmək uyğun deyil. Halbuki Quranda 

Səba məleykəsi ilə əlaqədar hekayət vardır. Yəni bir qadının hökmdar olduğu nümunəsi verilmişdir. Buna bənzər 

şəkildə, Allah Quranda hz.Məryəm və fironun xanımı kimi qadınları da tərifləyib onların gözəl əxlaqını bütün 

insanlara nümunə göstərmişdir. 

 

1. Qadının yarım varlıq olduğu yalanı 

Ümmət dedi ki, yaxşı bəs bir uşağa və ya qadına rast gəlsək necə? Nə uşaqda, nə də qadında ağıl var, açıq-aydın 

qərar verə bilməzlər. Peyğəmbər dedi ki, onunla danış, dediyini əksini elə, sonra yola düş. Nəfsini qadın kimi bil, 

qadından betər tanı, çünki qadın yarım varlıqdır, nəfs isə tamamilə şərdir. (Məsnəvi, cild 2, səh.563) 

 

2. Qadınlarla məsləhətləşməmək yalanı 

Ey yolçu, yolçu ilə məsləhətləş, qadınla deyil... Çünki qadının rəyi səni topal edər. (Məsnəvi, cild 4, beyt 

2210) 



 

 

3. “Qadınlardan soruşmayın, soruşsanız da, dediklərinin əksini edin” uydurma rəvayəti 

“Qadınlarla məsləhətləşin, sonra dediklərinin əksini edin”. Həqiqətən də, onlara asi olmayanlar həlak oldu. 

(Məsnəvi, cild 1, beyt 3064-3065) 

Qadınlarla məsləhətləşin, sonra onların dediklərinin əksinə davranın. Arvadlarına qarşı qiyam etməyən 

kişilər nəfəslərini tükədirlər. (Ariflərin mənkibələri, səh.402) 

 

4. Qadınların yuxusunun belə kişilərdən aşağı olduğu iddiası 

Qadın ağıldan kəm və zəif varlıq olduğu üçün onun yuxusu kişinin yuxusundan daha aşağıdır. (Məsnəvi, 

cild 6, beyt 4354) 

 

5. Anaların təhqir olunması 

Ərşdə oturub qalmışdım. Anamın şəhvəti “enin” əmri ilə məni buraya atdı. Həmin ucalıqdan bir qarının 

hiyləsi ilə bətn zindanına düşdüm. Ruhu ta ərşdən buraya gətirdi. Qısacası, qadınların hiyləsi böyükdür. 

Enməyim əvvəl də qadının üzündən, sonra da qadının üzündən. Ruh idim, necə oldu ki, bədənə büründüm? 

(Məsnəvi, cild 6, beyt 2795) 

 

6. Qadının heyvan surətində olduğu yalanı 

Qadınlarda heyvanlıq sifəti çoxdur, çünki qadının könlü rəngə və qoxuya axar. (Məsnəvi, cild 5, beyt 2968-

2975) 

 

7. Darvin də “Məsnəvi”də olduğu kimi, qadınları alçaq və heyvan kimi görürdü 

Darvin qadının evlilikdə rolunu belə təsvir edirdi: “...Oynayacağınız əşya-necə də olmasa, itdən yaxşıdır...” 

(Darvinin avtobioqrafiyası, 1809-1882, səh.232-233) 

Darvin “İnsanın törəməsi” adlı kitabında qadınların dərk etmə, sürətli qavrama və təqlid mövzusunda 

daha aşağı irqlərin xüsusiyyətlərini daşıdığını, buna görə də daha qədim və aşağı mədəniyyət səviyyəsində 

sahib olduqlarını yazmışdı. (Darvinin “İnsanın törəməsi” adlı əsərindəki təbiətin inkişafı, səh.295) 

 

Allah Quranda qadın və kişilərin iman, əxlaq və ağıl baxımından bərabər olduqlarını və üstünlüyün yalnız 

təqva ilə olduğunu bildirmişdir: 

Həqiqətən, müsəlman kişilər və müsəlman qadınlar, mömin kişilər və mömin qadınlar, müti kişilər və müti 

qadınlar, doğru danışan kişilər və doğru danışan qadınlar, səbirli kişilər və səbirli qadınlar, (Allaha) baş əyən 

kişilər və baş əyən qadınlar, sədəqə verən kişilər və sədəqə verən qadınlar, oruc tutan kişilər və oruc tutan 

qadınlar, ismətlərini qoruyan kişilər və (ismətlərini) qoruyan qadınlar, Allahı çox zikr edən kişilər və qadınlar 

üçün Allah bağışlanma və böyük mükafat hazırlamışdır. (Əhzab surəsi, 35) 

Həm kişilərdən, həm də qadınlardan mömin olaraq yaxşı işlər görənlər cənnətə girərlər və onlara xurma 

çərdəyinin qırıntısı qədər haqsızlıq edilməz. (Nisa surəsi, 124) 

Mömin olaraq yaxşı iş görən kişi və qadınlara, əlbəttə, gözəl həyat bəxş edəcək və etdikləri ən yaxşı 

əməllərə görə onları mütləq mükafatlandıracağıq. (Nəhl surəsi, 97) 

Mömin kişilərlə mömin qadınlar bir-birinin dostlarıdır. Onlar  yaxşı işlər görməyi buyurur, pis əməllərə 

qadağa qoyur, namaz qılır, zəkat verir, Allaha və Onun Elçisinə itaət edirlər. Allah onlara rəhm edəcəkdir. 

Həqiqətən, Allah qüdrətlidir, müdrikdir. (Tövbə surəsi, 71) 



 

 

Allah mömin kişilərə və mömin qadınlara  altından çaylar axan, içində əbədi qalacaqları cənnət bağları və 

Ədn bağlarında gözəl məskənlər vəd etmişdir. Allahın razılığı isə daha böyükdür. Bu, böyük uğurdur. (Tövbə 

surəsi, 72) 

Bir zaman mələklər dedilər: “Ey Məryəm! Həqiqətən, Allah səni seçdi, təmizlədi və seçib aləmlərin 

qadınlarından üstün etdi. (Ali-İmran surəsi, 42) 

Məryəm oğlu Məsih ancaq bir elçidir, ondan əvvəl də elçilər gəlib getmişlər. Onun anası isə  sidq ürəkdən 

inanan bir qadın idi. Hər ikisi də yemək yeyirdi. Bax gör, ayələrimizi onlara necə bəyan edirik, sonra da gör 

onlar  necə döndərilirlər. (Maidə surəsi, 75) 

Allah iman gətirənlərə isə fironun zövcəsini misal çəkdi. O zaman o: “Ey Rəbbim! Mənə Öz yanında – 

cənnətdə bir ev tik. Məni firondan və onun əməlindən xilas et. Məni zalım adamlardan qurtar!”– demişdi. 

(Təhrim surəsi, 11) 

Həmçinin ismətini qoruyan İmran qızı Məryəmi də (misal çəkdi). Biz ona Öz ruhumuzdan üfürdük. O, 

Rəbbinin sözlərini və Onun kitablarını təsdiq etdi və itaət edənlərdən oldu. (Təhrim surəsi, 12) 

 

 

 

 

 

 



 

 

ARXA QAPAQ 

Mövlana Cəlaləddin Ruminin kitabları islami əsərlərdən biri kimi tanınır. Lakin bu kitablarda Qurana uyğun 

olmayan, cəmiyyətin əxlaqını ciddi şəkildə pozan qeyri-əxlaqi hissələrin mövcud olduğunu bir çoxları bilmir. 

Əlinizdəki kitabda həmin hissələrə yer verilmişdir. 

  Qurana uyğun olmayan həmin qisimlər Mövlananın kitablarına sonradan əlavə edilə bilər. Mövlanadan xəbərsiz 

şəkildə  başqaları tərəfindən də yazıla bilər. Ancaq nəticədə Mövlana adına nəşr edilib yayılan kitablarda Qurana 

tamamilə zidd fəlsəfə və həyat tərzindən bəhs edilən qisimlər var.  

Bütün müsəlmanlar bu qisimlərin mövcudluğundan xəbərdar edilməlidir. Çünki bu qisimlərdən istifadə edilməklə 

rumilik adı altında Quran və İslamla ziddiyyət təşkil edən fəlsəfə yayılır.  

Bunu vurğulamaq əhəmiyyətlidir ki, kitab boyu bəhs etdiyimiz və tənqid etdiyimiz rumilik ilə Anadoluda bilinən 

mövləvilik arasında heç bir əlaqə yoxdur.  

 

 

MÜƏLLİF HAQQINDA 

Harun Yəhya təxəllüsündən istifadə edən yazıçı Adnan Oktar 1956-cı ildə Ankarada anadan olmuşdur. İbtidai və 

orta təhsilini Ankarada almışdır. Daha sonra İstanbul Memar Sinan Universitetinin İncəsənət fakültəsində və İstanbul 

Universitetinin Fəlsəfə bölməsində təhsil almışdır. 1980-ci illərdən bu yana imani, elmi və siyasi mövzularda bir çox 

əsər hazırlamışdır. Bununla yanaşı, yazıçının təkamülçülərin saxtakarlıqlarını, iddialarının əsassızlığını və darvinizmin 

qanlı ideologiyalarla olan qaranlıq əlaqələrini ortaya qoyan çox əhəmiyyətli əsərləri vardır.  

Yazıçının bütün işlərindəki ortaq hədəf Quranın təbliğini dünyaya çatdırmaq, beləliklə, insanları Allahın varlığı, 

birliyi və axirət kimi təməl imani mövzular üzərində düşünməyə sövq etmək və inkarçı sistemlərin əsassız təməllərini 

və azğın tətbiqlərini gözlər önünə çəkməkdir. Belə ki, yazıçının bu günə qədər 76 ayrı dilə tərcümə edilən 300-dən çox 

əsəri xaricdə geniş oxucu kütləsi tərəfindən izlənilir. 

Harun Yəhya külliyyatı Allahın izni ilə 21-ci əsrdə dünya insanlarını Quranda təsvir edilən hüzur, sülh, dürüstlük, 

ədalət, gözəllik və xoşbəxtliyə daşımağa vəsilə olacaq. 

